
Every cancer. Every life.”

Hormone Therapy
para sa Cancer

Ang mga hormone ay mga kemikal na gawa ng katawan. Tumutulong ang mga ito sa
pagkontrol ng kung paano gumagana ang mga selula. Ang hormone therapy ay gumagamit
ng mga hormone o mga gamot na tulad ng hormone upang gamutin ang ilang cancer at
iba pang mga kondisyon. Depende sa uri ng hormone therapy na ginagamit maaari nitong
patigilin ang katawan na gumawa ng hormone o pigilan ang hormone sa pagdudulot ng

istimulasyon sa mga selula ng cancer.

Ang ilang cancer ay nakadepende sa

@ mga hormone para lumaki. Tumutulong
ang hormone therapy sa pagpigil o pagbabago sa

mga hormone upang makatulong sa pagpapabagal o
pagpapatigil sa mga ganitong uri ng cancer na lumaki.

Paano gumagana ang
hormone therapy?

Ang hormone therapy ay maaaring natatanging
paggamot na kailangan ngisang tao, o maaariitong
ibigay kasama ang iba pang mga paggamot tulad ng
chemo o radiation therapy.

Angilan sa mga paraan na maaaring magamit ang
hormone therapy ay kinabibilangan ng:

« Bago ang surgery o radiation therapy para mapaliit
ang cancer

+ Pagkatapos ng paggamot ng cancer upang
makatulong sa pagbawas ng panganib na bumalik
ang cancer

+ Parasa cancer na bumabalik pagkatapos ng
paggamot

+ Parasa cancer na kumalat sa iba pang mga bahagi
ng katawan

Paano ito ibinibigay?

Kadalasan, iniinom ang hormone therapy

bilang pildoras, kapsula, o likido. Sa ibang
pagkakataon, ibinibigay ito bilang iniksyon o bakuna.
Angilang uri ng surgery ay nakakaapekto sa mga antas
ng hormone at maaari ring tawaging hormone therapy.

Saan pumupunta ang mga
5 @ tao para makakuha ng
=( [T hormone therapy?

Angilang uri ng hormone therapy ay
kinukuha sa bahay. Ang iba ay ibinibigay sa outpatient
na klinika o sentro ng pagamutan. Kung kailangan ang

surgery, maaaring kailanganing manatili sa ospital.

Gaano kadalas ibinibigay ang
' hormone therapy, at gaano
katagal ito?

Dahil magkakaiba ang paggamot ng
bawat tao, maaaring magkakaiba rin ang kung gaano
kadalas ibinibigay ang hormone therapy at kung
gaano katagal ito. Nakadepende ito sa uri ng cancer na
ginagamot, sa uri ng gamot na ibinibigay, at iba pang
mga problema sa kalusugan na maaaring mayroon ang
isang tao. Maaaring ibigay ang hormone therapy ngilang
linggo, buwan, o taon.

Paghahanda para sa
hormone therapy

Kung ang hormone therapy ay bahagi ng
iyong paggamot, kausapin ang iyong cancer care team
tungkol sa kung ano ang aasahan. Makakatulong ito sa
iyong pagplanuhin ang mga pagbabago sa iskedyul ng
iyong trabaho o pamilya kung kailangan.



Mga side effect ng
hormone therapy

Hindi lahat ng tumatanggap ng

hormone therapy ay magkakaroon ng mga side effect.
Nakadepende ang mga ito sa kung aling paggamot ang
ginagamit at sa kalusugan ng tao sa kabuuan. Maaaring
kasama sa mga side effect ang:

Mga hot flash

Pamamawis sa gabi

Pagkapagod

Mga problema sa buto

Kaunting interes sa pakikipagtalik
Nabawasang kakayahan na makipagtalik
Mga pagbabago sa ari

Pananakit o pamamaga ng suso

Kawalan ng kakayahang mabuntis
Pananakit sa mga kalamnan at kasu-kasuan
Pagkahilo

Pagtatae

Pagtaas ng timbang

Pananakit

Mga pagbabago sa mood

Nadagdagang panganib ngiba pang mga problema
sa kalusugan tulad ng mga pamumuo ng dugo, sakit
sa puso, at katarata

Narito ang ilang bagay na maaari mong
itanong sa iyong doktor at cancer care team:
Anong hormone therapy ang kukunin ko?

Gaano kadalas akong magpapagamot?

Gaano katagal ang aking paggamot?

Saan ako pupunta para sa aking paggamot?

Babayaran ba ng aking insurance ang aking
paggamot? Magkano ang kakailanganin kong
bayaran?

Kakailanganin ko ba ang iba pang mga uri ng
paggamot?

Anong mga side effect ang maaaring maranasan ko?

Paano mapapamahalaan ang aking mga side effect,
at ano ang magagawa ko tungkol dito?

Maaari ko bang patuloy na inumin ang iba ko pang
mga gamot o supplement sa panahon ng paggamot?

Ano ang maaari kong gawin para maalagaan ko ang
sarili sa panahon ng paggamot?

Kailan ko dapat tawagin ang doktor o nars?

Mayroon bang anumang mga partikular na bagay
na kailangan kong gawin upang maprotektahan ang
aking sarili at ang iba habang nagpapagamot?

Para sa higit pang impormasyon at suporta, bisitahin ang website ng

American Cancer Society sa cancer.org/tagalog o tumawag sa amin sa
1-800-227-2345. Narito kami kapag kailangan mo kami.

